
Y Nod  
Mae Polisi Diogelu Ffilm Cymru Wales yn anelu at gefnogi gwaith Ffilm Cymru Wales trwy ddarparu 

rhaglenni'n gysylltiedig â phlant, pobl ifanc ac oedolion bregus. Bydd y Polisi hwn yn hysbysu ac yn 

arwain y sawl sydd â rhan mewn prosiectau a rhaglenni sy’n cael eu hariannu gan Ffilm Cymru Wales 

a bydd staff ac asiantau darparu allanol yn gallu eu defnyddio wrth eu gwaith ar ran Ffilm Cymru Wales. 

Bydd hyn yn sicrhau fod yna weithdrefnau priodol i ddiogelu llesiant plant, pobl ifanc ac oedolion 

bregus. Mae Ffilm Cymru Wales yn ariannu sefydliadau allanol, a bydd gofyn i’r sefydliadau hynny sy’n 

dod i gysylltiad â phlant, pobl ifanc ac oedolion bregus  ddangos i Ffilm Cymru Wales fod ganddyn nhw 

bolisïau a gweithdrefnau diogelu. 

Y Cyd-destun  
Mae Ffilm Cymru Wales yn cymryd rhan mewn nifer o raglenni ymestyn allan ac mae hefyd yn ariannu 

sefydliadau trydydd parti allanol – pob un sydd / a allai ddod i gysylltiad â phlant, pobl ifanc ac oedolion 

bregus. 

Y Cyd-destun cyfreithiol  
Yng Nghymru, mae Deddf Plant 1989 yn amlinellu ble i gychwyn ar weithdrefnau gofal ac ynghyhlch 

dyletswydd yr awdurdodau lleol i ddiogelu a hyrwyddo llesiant plant. 

Mae llawer o Ddeddf Plant 1989 yn berthnasol i Gymru ac i Loegr. O fis Ebrill 2016, mae Rhan 3 o’r 

Ddeddf hon (sy’n cyfeirio at y gefnogaeth i blant a theuluoedd gan awdurdodau lleol) wedi’i disodli 

gan Ran 6 o Ddeddf Gwasanaethau Cymdeithasol a Llesiant (Cymru) 2014. 

Mae’r Ddeddf Plant 2004 yn cryfhau hyn trwy annog partneriaethau rhwng asiantaethau a chreu mwy 

o atebolrwydd. Mae nifer o adrannau wedi’u newid, eu diddymu neu eu disodli gan yr hyn sydd yn 

Neddf Gwasanaethau Cymdeithasol a Llesiant (Cymru) 2014 ac yn Neddf Llesiant Cenedlaethau’r 

Dyfodol (Cymru) 2015, gan gynnwys y gofynion ar gyfer sefydlu byrddau lleol ar gyfer diogelu plant 

yng Nghymru. 

Mae gan Gymru ei fframwaith ei hunan i ar gyfer gwasanaethau cymdeithasol yn Neddf Gwasanaethau 

Cymdeithasol a Llesiant (Cymru) 2014 sy’n: 

• roi llais cryfach a mwy o reolaeth i unigolion dros y gofal a’r gefnogaeth y maen nhw’n eu 

derbyn 

• annog canolbwyntio o’r newydd ar atal ac ymyrraeth gynnar. 

• Mae’r darpariaethau yn y Ddeddf yn cynnwys: 

• Sefydlu Gwasanaeth Mabwysiadu Cenedlaethol. 

• Cryfhau pwerau dros ddiogelu plant ac oedolion bregus. 

• Cyflwyno Fframwaith Canlyniadau Cenedlaethol i ddangos beth allai plant a theuluoedd ei 

ddisgwyl oddi wrth y gwasanaethau cymdeithasol. 

Mabwysiadodd Llywodraeth Cymru Gonfensiwn y Cenhedloedd Unedig ar Hawliau’r Plentyn (UNCRC) 

fel sail yr holl bolisïau mewn perthynas â phlant a phobl ifanc yn 2004 (Llywodraeth Cymru, 2019; 

Swyddfa'r Uwch Comisiynydd y Cenhedloedd Unedig dros Hawliau Dynol (OHCHR) (1989).   

Mae Mesur Hawliau Plant a Phobl Ifanc (Cymru) 2011 yn gofyn i Lywodraeth Cymru: 

dalu sylw dyledus i UNCRE yn ei holl weithrediadau, gan gynnwys wrth ddatblygu neu adolygu 

deddfwriaeth ac arweiniad 

bod yn gyfrifol am sicrhau fod pobl yng Nghymru’n gwybod am hawliau plant a phobl ifanc sy’n cael 

ei ddangos yn UNCRC. 

(Llywodraeth Cymru 2019). 

Mae Comisiynydd Plant Cymru wedi cynhyrchu fframwaith i helpu gwasanaethau plant i osod hawliau 

plant yn y canol wrth gymryd penderfyniadau (Comisiynydd Plant Cymru, 2021). 

Egwyddorion 
Dylai Polisïau, Gweithdrefnau a gwasanaethau i ddiogelu plant ac oedolion bregus gael eu seilio ar yr 

egwyddorion canlynol:  

• Rhaid i lesiant y plentyn fod yn oruchaf bob amser ac mae hynny’n bwysicach na’r holl 

ystyriaethau eraill;  

• Mae gan blant hawl i gael eu clywed, i dderbyn gwrandawiad ac i gael eu cymryd o ddifrif;  

• Mae gan rieni / gofalwyr hawl i barch a dylid eu cynnwys wrth ymgynghori ar faterion ynghylch 

eu teuluoedd;  

• Mae’n rhaid i unigolion ac asiantaethau sy’n ymwneud â diogelu plant rannu gwybodaeth a 

chydweithio er budd gorau plant ac oedolion bregus. 

Diogelu Llesiant Plant a Phobl Ifanc  
Trwy weithgareddau ymestyn allan, mae unigolion a sefydliadau’n gallu ymgysylltu â phlant, pobl ifanc 

ac oedolion bregus o bob gallu. Er mwyn galluogi plant a phobl ifanc i wneud y defnydd gorau o’r 

cyfleoedd hyn, mae’n rhaid i unigolion a sefydliadau gael canllawiau sy’n hyrwyddo ymarferion 

gweithio'n ddiogel er mwyn diogelu lleisiant y plentyn ac oedolion bregus.  

Mae plant yn cael eu cam-drin mewn pob math o gyd-destunau, mewn teuluoedd o bob dosbarth 

cymdeithasol a diwylliannol a hefyd mewn asiantaethau a sefydliadau. Mae ‘Tramgwyddwyr’ yn derm 

cwmpasog ar gyfer pobl ifanc ac oedolion sy’n camdrin. Daw’r rhai sy’n cam-drin o bob cefndir a 

galwedigaeth / proffesiwn. Cymhelliant y rhan fwyaf o oedolion / hyfforddwyr / arbenigwyr creadigol 

yw darparu profiad diogel a phositif i blant, pobl ifanc ac oedolion bregus, a bydd y Polisi hwn yn eu 

helpu i weud hynny trwy godi ymwybyddiaeth a chynnig arweiniad. Fodd bynnag, yr egwyddor 

waelodol y tu ôl i ddiogelu plant ac oedolion bregus yw cyfathrebu’n agored a rhannu gwybodaeth 

gyda’r holl bartïon perthnasol.  

Ymarfer Da  

• Dylai personél Ffilm Cymru Wales a darparwyr gwasanaeth allanol weithio o fewn 

egwyddorion Ymarfer Da  

• Dylai personél Ffilm Cymru Wales a darparwyr gwasanaeth allanol fod yn ymwybodol o’r cyd-

destun cyfreithiol y maen nhw’n gweithio ynddo 

• Dylai personél Ffilm Cymru Wales a darparwyr gwasanaeth allanol sicrhau eu bod yn 

ymwybodol o anghenion penodol y grŵp y byddan nhw’n gweithio gyda nhw a thrafod gyda’r 

grŵp sy’n contractio sut y bydd hynny’n effeithio ar eu gwaith a sut y gallai’r anghenion hynny 

gael eu cyfarfod.  

• Cyn gweithio mewn unrhyw leoliad, dylai personél Ffilm Cymru Wales a’r darparwyr 

gwasanaeth allanol gyfarwyddo eu hunain gyda Pholisïau Diogelu ac Oedolion Bregus Ffilm 

Cymru Wales a’r sefydliad sy’n derbyn. 

Cyfrifoldeb a Rennir 

Mae maes diogelu llesiant plant ac oedolion bregus yn gyfrifoldeb a rennir a dylai pob sefydliad 

adolygu eu polisïau a’u gweithdrefnau diogelu’n barhaus. Mae Ffilm Cymru Wales yn cymryd y 

cyfrifoldeb hwn o ddifrif ac er mai anaml y mae’n gweithredu’n uniongyrchol fel darparydd 

gwasanaethau i blant mae’n sicrhau fod ei staff a sefydliadau trydydd parti a ariennir yn deall eu 

cyfrifoldebau unigol ac yn helpu i hyrwyddo ymarfer gorau a sut i weithredu’r gweithdrefnau a’r 

polisïau. Mae gofyn i Ffilm Cymru Wales, a’r sefydliadau y mae’n eu hariannu, baratoi polisi / datganiad 

Diogelu, sef datganiad o fwriad sy'n dangos ymrwymiad i ddiogelu’r plant, y bobl ifanc a’r oedolion 

bregus sy'n cymryd rhan mewn gweithgareddau diwylliant, y celfyddydau a hamdden. Dylai pob 

sefydliad:  

1. Fod â pholisi / datganiad diogelu wedi’i gytuno gyda’r uwch reolwyr;  

2. Fod â gweithdrefnau ysgrifenedig ar gyfer recriwtio a dewis staff a gwirfoddolwyr;  

3. Fod â gwiriadau diogelu ar gyfer staff a gwirfoddolwyr (yn ôl y gofyn);  

4. Darparu hyfforddiant diogelu ar gyfer swyddogion, staff a gwirfoddolwyr dynodedig;  

5. Fod â gweithdrefnau ysgrifenedig ar gyfer adrodd ar bryderon amddiffyn, datgelu a honiadau 

ynghylch plant;  

6. Trosglwyddo manylon cyswllt y swyddogion dynodedig i staff / gwirfoddolwyr; a  

7. Throsglwyddo’r datganiad polisi diogelu i staff / gwirfoddolwyr / plant / pobl ifanc / oedolion 

bregus a rhieni (os yn briodol). 

Ymateb i Ddatgeliad  

Os bydd plentyn / person ifanc yn ymddiried gwybodaeth i chi sy’n achosi pryder ynghylch 

camdriniaeth posibl ac yn gofyn i chi gadw’r wybodaeth yn gyfrinachol, mae’n rhaid dweud wrth y 

plentyn mor sensitif â phosibl y bydd yn rhaid i chi anfon yr wybodaeth ymlaen. Ni ellir ac ni ddylid 

byth addo cyfrinachedd i blentyn nac i unrhyw un arall sy’n rhoi gwybodaeth am gamdriniaeth bosibl.  

Efallai y bydd eich sylw yn cael ei dynnu at gamdriniaeth bosibl trwy:  

• Blentyn yn sôn wrthych fod rhywbeth wedi digwydd;  

• Rhywun arall (oedolyn arall neu blentyn) yn sôn wrthych am ei b / phryderon;  

• Sylwi ar ddangosyddion corfforol neu ymddygiad plentyn sy’n achosi pryder i chi; 

• Sylwi ar beth mae person arall yn ei wneud sy’n achosi ychydig o bryder i chi. Os bydd yn 

ymddangos  bod yna risg neu berygl ar unwaith, mae’n bwysig eich bod yn trafod hyn gyda’r 

oedolyn sy’n goruchwylio ac yn cytuno naill ai i gysylltu’n uniongyrchol gyda Swyddog 

Dynodedig yr ysgol / grŵp neu gysylltu’n uniongyrchol gyda’r Swyddfa Iechyd a’r 

Gwasanaethau Cymdeithasol lleol, gwasanaeth yr Heddlu lleol neu’r NSPCC. 

Os bydd risg neu berygl ar unwaith yn cael ei nodi, mae’n bwysig ei drafod gyda’r oedolyn sy’n 

goruchwylio neu gytuno i gysylltu’n uniongyrchol gyda Swyddog Dynodedig yr ysgol / grŵp neu 

gysylltu’n uniongyrchol gyda’r Swyddfa Iechyd a’r Gwasanaethau Cymdeithasol lleol, gwasanaeth yr 

Heddlu lleol neu’r NSPCC. 

Wrth ymateb i’r plentyn / person ifanc, crëwch amgylchedd diogel trwy:  

• Aros yn dawel a pheidio â rhuthro i wneud unrhyw beth efallai nad yw’n briodol;  

• Cadarnhau eich bod yn gwybod pa mor anodd mae'n rhaid ei bod wedi bod i ymddiried ynoch 

chi; 

• Dangos eich bod yn cymryd beth sydd wedi’i ddweud o ddifrif. 

Byddwch yn onest a pheidiwch â gwneud addewidion na allwch eu cadw. Eglurwch efallai y bydd yn 

rhaid i chi ddweud wrth bobl eraill er mwyn stopio beth sy’n digwydd.  

Gwnewch yn siŵr eich bod yn gwbl glir ynghylch beth mae’r plentyn yn ei ddweud, er mwyn i chi allu 

ei drosglwyddo i’r oedolyn sy’n goruchwylio. Holwch cyn lleied ag y gallwch a pheidiwch â gofyn 

cwestiynau cauedig (h.y. y rhai y gellir eu hateb gan un gair unigol megis ie neu nage). Gofynnwch 

gwestiynau caeedig i annog y plentyn i ddefnyddio ei g/eiriau ei hun. Mae’r gyfraith yn llym iawn ac 

mae’n bosibl y byddai achos o gam-drin plentyn gael ei ollwng pe byddai’n ymddangos fod y plentyn 

wedi cael ei arwain neu fod geiriau neu syniadau wedi’u hawgrymu.  

Dylai’r drafodaeth ddilynol gyda’r oedolyn sy’n goruchwylio gofnodi, yn ddealladwy ac yn gywir, beth 

yn union a ddywedodd y plentyn wrthych chi, gynted â bo modd ar ôl y digwyddiad. Peidiwch â 

chymysgu ffeithiau gyda’ch barn chi. Cofiwch gynnwys: 

• Enw, cyfeiriad a dyddiad geni’r plentyn;  

• Dyddiad ac amser y digwyddiad;  

• Eich sylwadau (h.y. disgrifiad o ymddygiad a chyflwr emosiynol y plentyn); 

• Beth yn union a ddywedodd y plentyn a beth ddywedoch chi;  

• Unrhyw beth a wnaethoch chi o ganlyniad i’ch pryderon. 

Cofiwch:  

• Lofnodi a dyddio’r Ffurflen Achos Pryder a’i hanfon at Swyddog Dynodedig yr ysgol, grŵp, clwb ayb.   

• Anfon copi at Ffilm Cymru Wales  

• Cadw cyfrinachedd.  Gallai peidio â chadw cyfrinachedd fod yn niweidiol iawn i'r plentyn, i’r telulu 

ac i unrhyw ymchwiliadau amddiffyn sy’n cael eu cynnal.  

 • Nid eich cyfrifoldeb chi yn unig yw hyn.  Holwch yr oedolyn sy’n goruchwylio a dilyn y Polisi a’r 

Gweithdrefnau.  Os ydych chi’n gweithio mewn sefydliad, dylech hefyd ddilyn gweithdrefnau’r 

sefydliad hwnnw.  

Ymarfer Da  

• Mae’n bwysig bod plant, pobl ifanc ac oedolion bregus yn teimlo eu bod yn cael gwrandawiad ac yn 

cael eu cymryd o ddifrif.  

• Byddwch yn onest a pheidiwch â gwneud addewidion na allwch chi eu cadw.  

• Os yw’r plentyn / oedolyn bregus mewn perygl dybryd, yna cysylltwch â’r oedolyn sy'n goruchwylio 

ynghylch gweithredu ar unwaith;   

• Trosglwyddwch y neges gynted ag y gallwch chi i'r oedolyn sy'n goruchwylio ac yn ysgrifenedig i'r 

Swyddog Dynodedig yn yr ysgol / sefydliad ac, os yn briodol, dilynwch bolisi eich sefydliad chi;  

 • Cofnodwch eich pryderon gan gynnwys union eiriau’r plentyn, person ifanc, oedolyn bregus ac 

anfon copi at Ffilm Cymru Wales; a  

 • Chadwch gyfrinachedd priodol a dilyn Poisiau a Gweithdrefnau Diogelu Ffilm Cymru Wales.  

Cofnodi  

Cofiwch ystyried yn ofalus sut rydych chi'n cofnodi'ch pryderon.  Dyid cofnodi gwybodaeth yn 

ysgrifenedig ar y rhagdybiaeth y bydd rhieni a phobl broffesiynol berthnasol yn gallu gofyn am ei weld.  

Cofiwch beidio â chynnwys eich teimladau na’ch ymatebion chi, cofnodwch wybodaeth mewn iaith 

gryno, ffeithiol a niwtral.  Dylid anfon y ffurflen i’r Swyddog Diogelu Dynodedig yr ysgol, grŵp, sefydliad 

neu’r uned ac i Ffilm Cymru Wales o fewn 72 awr.  

Cyfrinachedd  

Er ei bod yn bwysig dweud wrth y plentyn / person ifanc yn sensitif na ellir gwarantu cyfrinachedd pan 

fydd yna achos pryder, dylid ystyried yr egwyddorion canlynol: 

• Dylid cymryd rhagofalon i wneud yn siwr mai dim ond y person priodol sy’n derbyn yr 

wybodaeth.   

• Dylai unrhyw ddatgeliad gan berson ifanc / oedolyn gael ei arwain gan y person ifanc ar ei 

gyflymder ei hunan heb bwysau oddi wrth bersonel Ffilm Cymru Wales / darparydd 

gwasanaeth allanol.  Ymarfer Da  

• Gwnewch yn siwr fod eich cofnodion yn ffeithiol, mewn iaith niwtral ac yn gryno;  

• Cofiwch gofnodi enw’r Oedolyn sy’n Goruchwylio a Swyddog Dynodedig yr ysgol, grŵp, 

sefydliad neu glwb;   

• Gwnewch yn siŵr y bydd y ffurflen Achos Pryder yn cael ei hanfon o fewn 72 awr;   

• Cofiwch gadw gwybodaeth sensitif yn gyfriachol.  

Ymarfer Da  

• Gwnewch yn siwr fod eich cofnodion yn ffeithiol, mewn iaith niwtral ac yn gryno;  

• Cofiwch gofnodi enw’r Oedolyn sy’n Goruchwylio a Swyddog Dynodedig yr ysgol, grŵp, 

sefydliad neu glwb;  

• Gwnewch yn siŵr y bydd y ffurflen Achos Pryder yn cael ei hanfon o fewn 72 awr; 

• Cofiwch gadw gwybodaeth sensitif yn gyfrinachol. 

 

Polisïau Sefydliadol Perthnasol Eraill 
Mae Ffilm Cymru’n cydnabod bod gweithio gyda phlant a phob ifanc nid yn unig werth chweil ond 

hefyd yn heriol.    

Unwaith y bydd Ffilm Cymru Wales wedi recriwtio staff/hyfforddwyr llawrydd / arbenigwyr creadigol 

gan ddilyn ei Bolisi Recriwtio a dewis, bydd yn rhaid gwneud yn siwr eu bod yn cael digon o gefnogaeth, 

hyfforddiant, arolygaeth a chefnogaeth fel eu bod yn llai tebygol o gael eu hunain yn gwneud pethau 

a allai beri niwed neu gael eu camddeall.   

Mae'r broses yn cynnwys y canlynol: 

Sefydlu  

Mae staff a phersonel llawrydd angen cyfarwyddiadau clir ar dasgau ac ar y terfynnau sy’n 

berthnasol iddyn nhw fel wynebau newydd.  Fe ddylen nhw fod yn gyfarwydd gyda’r Polisi a’r 

Côd Ymarfer Diogelu, yn ogystal ag ä pholisiau eraill megis iechyd a diogelwch.  

  

Bydd Ffilm Cymru Wales yn adolygu datblygiad ac addasrwydd staff a phersonnel newydd o 

fewn chwe mis o dderbyn y swydd.  Bydd y cyfnod hwn yn llai fel arfer ar gyfer contractau 

tymor byr.   

Arolygaeth a chefnogaeth  

Mae hyn yn canolbwyntio ar y gwaith y bydd yn rhaid i staff newydd ei wneud, a sut y dylen 

nhw ei wneud.  Gall arweinwyr a rheolwyr hefyd gyflwyno sylwadau ar unhryw waith da y 

mae’r rhai sydd newydd eu penodi wedi’i wneud.  Mae arolygaeth yn gyfle i staff phersonnel 

llawrydd newydd rannu pryderon ynghylch eu hamgylchedd waith, mae’n gyfle i’r ddau barti 

drafod materion o bwys a nodi anghenion hyfforddi.  Rydyn ni’n argymell bob pawb yn cadw 

nodyn o unrhw bwyntiau gweithredu a gytunwyd,   

Hyfforddi  

Mae Ffilm Cymru Wales yn cydnabod pwysigrwydd hyfforddi a datblygu parhaus.  Cyfrifoldeb 

y rheolwyr yw canfod beth yw anghenion hyfforddi staff a phersonnol llawrydd, fel unigolion 

ac yn gyfun.  Mae hyfforddi yn broses barhaus ac yn berthnasol i’r gwaith y mae pobl yn ei 

wneud yn ein sefydliad.  Bydd pob aelod o staff a gweithwyr llawrydd sy’n gweithio gyda 

phlant, pobl ifanc ac oedolion bregus yn cymryd rhan mewn hyfforddiant diogelu, a ddylai 

gynnwys: ymwybyddiaeth o gam-drin, goblygiadau i ymarfer a pholisi a gweithdrefnau 

sefydliadol.  

 

Côd Ymddygiad Cyffredinol 
Prif nod sefydliadau / asiantaethau sy’n gweithio gyda phlant, pobl ifanc ac oedolion bregus yw creu 

amgylchedd diogel lle y gallan nhw dyfu, datblygu a chael profiadau newydd.  Mae Côd Ymarfer i 

arbenigwyr hyfforddi / creadigol ac i sefydliadau'r celfyddydau nid yn unig yn helpu i ddiogelu plant, 

pobl ifanc ac oedolion bregus ond hefyd yn amddiffyn yr arbenigwr hyfforddi / creadigol tra'n gweithio 

yn yr ysgol, grŵp, clwb ayb,  

• Mae’n rhaid trin plant, pobl ifanc ac oedolion bregus gyda pharch bob amser.  Mae gan blant, 

pobl ifanc ac oedolion bregus hawl i beidio â chymryd rhan mewn gweithgaredd sy’n eu 

gwneud i deimlo’n anghyfforddus.   

• Mae’n rhaid gofyn am ganiatâd rhieni / prif ofalwyr / plant a phobl ifanc.  

• Mae’n rhaid cael ffurflenni caniatâd / gollwng i ddefnyddio unrhyw ddeunydd a gynhyrchwyd 

gan rai’n cymryd rhan e.e. ffilm, fideo, ffotograffau ayb.  Mae’n rhaid i’r ffurflennu Caniatâd / 

Gollwng hyn gynnwys cymaint o wybodaeth â phosibl er mwyn i rieni / gofalwyr roi caniatad 

gwybodus.   

• Mae’n rhaid darparu’r wybodaeth ynghylch cynnwys a gofynion y perfformiad / gweithdy, e.e. 

dulliau cyffwrdd, ymlaen llaw.  

• Mae’n rhaid i’r cynnwys a’r deunydd fod yn benodol i oedran ac yn addas i anghenion y grŵp.  

• Mae'n rhaid talu sylw i ganllawiau Polisiau a Gweithdrefnau Ffilm Cymru Wales ynghylch 

cydbwysedd oedolion plant.   

• Gall unrhyw gyfrwng creadigol godi adweithiau emosiynol a phersonol yn y rhai sy’n cymryd 

rhan ac felly mae sensitifrirwydd ac ymwybyddiaeth yn bwysig.  

A Cyffwrdd Corfforol 

Bydd defnyddio cyffwrdd corfforol yn dibynnu i raddau helaeth ar oedran ac ar gyfnod datblygu’r 

plant, pobl ifanc ac oedolion bregus rydych chi’n gweithio gyda nhw, cynnwys y gweithgareddau 

rydych chi’n eu darparu ac anghenion y plant a’r bobl ifanc yn eich gofal h.y. efallai eich bod yn 

cynnwys gwasanaeth i blant â phobl ifanc gydag anableddau corfforol difrifol.   

Mae yna, fodd bynnag, sawl egwyddor sylfaenol yngylch defnyddio cyffyrddiad y dyid cadw atyn nhw 

bob amser.   

Y rhain yw:  

• Dylai cyffyrddiad fod, bob amser, gyda chaniatad y plentyn.  Os yw plentyn neu berson ifanc 

yn dangos unrhyw wrthwynebiad i gyffyrddiad e.e. os ydych chi'n rhoi eich llaw ar eu braich 

a'u bod yn cilio, mae'n rhaid parchu hyn.  Ni ddylai aelod o staff na gwirfoddolwr byth â 

chyffwrdd mannau organnau rhywiol, bochau pen-ôl na bronnau plenyn neu berson ifanc.   

• Dylid cyffwrdd yn agored bob amser.  Ni ddylid byth cyffwrth 'yn gyfrinachol' neu yn 

llechwraidd.   

• Dylid cyffwrdd mewn ymateb i anghenion y plentyn bob amser ac nid i anghenion yr oedolyn.  

B – Perthynasau ac Agweddau  

Gallai cyswllt unigolyn â phlant a phobl ifanc gael ei gyfyngu i un sesiwn neu gallai ymestyn dros sawl 

sesiwn.  Ni ellir pwysleisio gormod bwysigrwydd perthynasau agored, gonest a pharchus, waeth am 

ba mor hir y mae’r cysylltiad.  Mae’n hanfodol nad yw’r hyfforddwr / arbenigwr creadigol BYTH yn:   

• Cymryd rhan mewn chwaraeon corfforol nac yn chwarae’n wirion gyda phlant oni bai bod 

hynny’n rhan o weithgareddau wedi’u trefnu.   

• Gwneud sylwadau rhywiol-awgrymog wrth blant neu bobl ifanc, neu ynghylch plant a phobl 

ifanc, hyd yn oed os mai dim ond cellwair yw hynny.   

• Cymryd rhan mewn gemau cellwair rhywiol,   

• Defnyddio iaith amhriodol neu hunan-ddatganiadau amhriodol.   

• Ymddwyn yn amhriodol neu gynnal sgyrsiau o natur sensitif.   

• Cael plant i ddefnyddio iaith amhriodol.  Os yw hyn yn digwydd, mae’n rhaid ei drafod gyda’r 

oedolyn sy’n goruchwylio.   

• Er y gallai adeiladu perthynasau gyda phlant, pobl ifanc ac oedolion bregus olygu  perthynas 

un i un, rhaid i’r hyfforddwr / arbenigwr creadigol beidio â: 

• Threulio amser ar ei ben ei hun gyda phlant neu bobl ifanc,   

• Mynd â phlant ar eu pen eu hunain mewn teithiau car,   

• Danfon plant a phobl ifanc i mewn ac allan o’r adeiladau,   

• Mynd â phlant, pobl ifanc ac oedolion bregus i’w cartrefi.  

C. Tasgau o Natur Bersonol  

Mae plant, oherwydd eu hoedran, anabledd ayb, angen help gyda thasgau o natur bersonol e.e. mynd 

i’r toiled, newid,  Fodd bynnag, mae’n rhaid i’r tasgau hyn gael eu gwneud gan yr oedolyn/oedolion 

sy’n arolygu a byth gan weithwyr Ffilm Cymru Wales / darparydd gwasanaeth allanol.  Cyfrifoldeb y 

sefydliad grŵp allanol yw arolygu plant, pobl ifanc ac oedolion bregus.  Mae’n rhaid trafod a chytuno 

ar hyn cyn dechrau ar y gwaith.  Mae trefnu i arolygu gofal plant a phobl ifanc yn effeithiol yn rhan 

hanfodol o warchod,   

Dylai’r egwyddorion canlynol gael eu dilyn bob amser:  

• Dylai’r oedolyn sy’n arolygu fod yn rhywun sy’n adnabod y grŵp yn dda ac a fydd yn gallu sylwi 

ar ymddygiad ac ymateb i unrhyw newid.   

• Mae’n rhaid cael digon o arolygiaeth bob amser, h.y. dylai fod yna ddigon o staff a 

gwirfoddolwyr yn ôl nifer y plant fel y gellir cadw at y pwyntiau canlynol:   

• Mae’r gyhmhareb o staff a gwirfoddolwyr i blant gydag anabledd yn dibynnu ar 

anghenion y plant unigol.   

• Dylid arolygu plant a phobl ifanc bob amser gyda'r oedolyn sy’n arolygu yn yr 

ystafell.  Nid yw hynny’n golygu gadael y drws ar agor ac arolygu o ystafell arall.  



 

9 
 

Efallai y bydd plant a phobl ifanc yn ymddwyn mewn ffordd anodd yn y gweithdai weithiau e.e. trais, 

ymddygiad rhywiol ayb.  Gallai hyn fod yn arwydd o gam-driniaeth sydd wedi digwydd neu gallai fod 

oherwydd ffactorau eraill ym mywyd y plentyn.   

Mae’n bwysig cael strategaeth glir i reoli ymddygiad anodd a gellir trafod hyn gyda’r sefydliad allanol 

yn y cyfnod cynllunio.  Cyfrifoldeb yr oedolyn sy’n arolygu fydd rheoli plant a phobl ifanc yn ystod y 

gweithgareddau – er, dylai’r hyfforddwr / arbenigwr creadigol eu cefnogi i wneud hynny.   

• Byddwch yn ymwybodol o’ch emosiynau eich hunan.  Ceisiwch ymddangos yn hamddenol, 

gallai hynny dawelu’r sefyllfa.   

• Cofiwch drin plant a phobl ifanc gyda chwrteisi a pharch.  Os byddwch yn gorymateb i fath o 

ymddygiad (e.e. gwaeddi ar blentyn) yna byddwch yn barod i ymddiheuro,  

• Byddwch yn gyson.  Mae’n bwysig ceisio ymateb mewn ffordd debyg i ddigwyddiadau tebyg a 

gwneud yr hyn rydych chi wedi'i ddweud y byddwch chi’n ei wneud.   

• Cofiwch wahaniaethu bob amser rhwng plant a’u hymddygiad. Gwnewch yn glir mai’r 

ymddygiad ydych chi ddim yn ei hoffi.  Pwysleisiwch y byddwch yn dal i’w hoffi nhw waeth 

beth yw eu hymddygiad.  

• Dysgwch trwy esiampl.  Dangoswch trwy eich gwaith a’ch hadwaith y gall oedolion fod yn 

onest, yn fodlon derbyn ac ymddiried ac yn ddibynadwy, yn ogystal â bod yn barod i wrando 

ar blant a phobl ifanc bob amser.   

• Gwobrwywch yn hytrach na chosbi. Mae gwobrwyo yn ffordd llawer iawn mwy effeithiol o 

newid ymddygiad na chosbi.  Manteisiwch ar bob cyfle i ganmol plant a phobl ifanc.  

Ymarfer Da  

• Bydd bod â Chôd Ymddygiad yn helpu i’ch amddiffyn chi a’r plant a’r bobl ifanc rydych chi’n gweithio 

gyda nhw,   

• Dylai’r Côd Ymddygiad adlewyrchu eich anghenion ynghylch eich arbenigedd creadigol.  Mae hefyd 

yn gwneud synnwyr mireinio’r Côd Ymddygiad mewn rhai meysydd penodol.  

 

Côd Ymddygiad ar gyfer Gweithgareddau Cysylltiedig â Ffilm 

Mae’n bwysig sylweddoli bod y cynnydd mewn ffyrdd gweledol o gyfathrebu wedi gwella ein byd 

heddiw sydd, at ei gilydd, yn hynod bositif.  Ond, daeth y rhyngrwyd hefyd yn ffordd o gam-fanteisio 

ar blant a phobl ifanc trwy ddelweddau.  O ran ymarfer da ynghych Diogelu, dylid cofio am y meysydd 

penodol canlynl  

• Fod gwybodaeth glir yn cael ei roi i bawb, yn blant, pobl ifanc neu oedolion bregus a'u rhieni, 

gwarcheidwaid/gofalwyr ynghylch union fanylion y gelf weledol sy'n cael ei defnyddio.  Dylid 

cael caniatâd i blant / oedolion bregus i fynychu'r gweithdy ar gam cyntaf y broses ganiatau.   

• Mae ymarfer da’n argymell bod Ffurflen Ryddhau ar gyfer gwaith gweledol / delweddau’n cael 

ei hanfon at rieni/gofalwyr/gwarcheidwaid y plant a'r bobl ifanc a fydd yn mynychu'r 

ysgol/clwb ieuenctid/canolfan ddydd i’w chwblhau cyn bod yr hyrwyddwr gweledol yn cynnal 

y gweithdy.    

• Mae’n bwysig deall beth sy'n ysgogi person sy’n cam-fanteisio’n rhywiol ar blant, pobl ifanc ac 

oedolion bregus a bod hyd yn oed y lluniau, delweddau neu ffilm mwyaf diniwed yn gallu eu 

eu cyffroi’n rhywiol.   

• Mae cynnwys delwedd plentyn, person ifanc neu oedolyn bregus ar wefan wedi bod yn 

gyfrwng cyfathrebu positif arall i hyrwyddwyr gweledol amlygu eu gwaith a’i arddangos i 

grwpiau.  Fodd bynnag, cyfrwng heb ffiniau yw’r rhyngrwyd ac felly gellir anfon delwedd 

ymlaen i faint a fynnir o wefannau/ebyst/unigolion eraill.  Ni ellir gwarantu y bydd y 

delweddau hyn yn cael eu cyfyngu’n ddiogel ar eich gwefan benodol chi.  

• Wrth gydnabod y problemau hyn, mae’n ymarfer da gwneud yn siwr bod yr oedolion sy’n 

llofnodi ffurflen ganiatâd yn ymwybodol o’r holl gyfryngau gweledol a allai arddangos delwedd 

eu plentyn neu eu person ifanc ac yn gofyn am eu caniatâd ar gyfer hynny.   

•  Fel hyrwydwr celfyddydau gweledol, mae’n rhaid i chi gadw at y canllawiau a fyddai’n gofyn i 

chi beidio â rhoi plentyn mewn sefyllfa lle mae mewn perygl.  Felly, mae'n ymarfer da ystyried 

eich cymhelliad pan fyddwch yn ystyried arddangos delwedd neu ffilm o blentyn neu berson 

ifanc ac a yw hynny’n angenrheidiol.   

• Mae arddangos gwaith hyrwyddwr gweledol yn bwysig iawn ac yn bwysig hefyd wrth annog 

plant / pobl ifanc ac oedolion bregus i ddal ati i archwilio'r celfyddydau gweledol.  Ond, pe 

byddai arddangos darn o waith rydych chi wedi derbyn caniatâd ar ei gyfer yn y Ffurflen 

Ryddhau, hefyd yn dangos delwedd o blentyn/person ifanc/oedolyn bregus arall, yna mae'n 

ymarfer da cael caniatâd ar gyfer y ddelwedd honno gan y rhiant/gofalwr/gwarcheidwaid ar 

gyfer y plentyn/oedolyn yn y ddelwedd honno.   

• Byddai ymarfer da yn amlygu fod yr holl ddeunydd sy’n cael ei gynhyrchu yn y gweithdy 

celfyddyd gweledol yn dal ym mherchnogaeth y sefydliad unigol sy’n cymryd rhan / derbyn.  Y 

rhiant/gofalwr/gwarcheidwad sy’n rhoi caniatad i arddangos y gwaith yn y lle cynaf ddylai fod 

yn gyfrifol am roi unrhyw ganiatad ychwanegol pellach sydd ei angen. Mae rhagor o 

wybodaeth ar gael ynghylch hawlfraint/perchnoaeth ar eiddo deallusol ar gael gan yr Adran 

Diwylliant, Cyfryngau a Chwaraeon ar www.culture.gov.uk.  

• Ni ddylai hwyluswyr cyfryngau cymdeithasol fyth fod ar ei ben ei hun gyda phlentyn, person 

ifanc nag oedolyn bregus mewn ystafell 'dywyll'/stiwdio olygu.  

• Fel y dywedwyd eisoes, gallai mynd ar y rhyngrwyd roi cyfleoedd creadigol dwfn ac eang i 

blant, pobl ifanc ac oedolion bregus ond dylid monitro hynny i wneud yn siwr ei bod yn cael ei 

defnyddio’n ddiogel.  Mae'n bwysig felly fod protocolau yn cael eu cytuno yn ystod y cyfnod 

cynllunio sy’n talu sylw i:  

• Gadarnhau fod yna rwystr amddiffyn plant wedi osod ar bob cyfrifiadur e.e.  

‘Childnet’.  

• Bod yna gytundeb ar lefel ac ansawdd yr arolygaeth.  

• Lefelau chwaeth, gweddustra ac addasrwydd y deunydd ar gyfer plant, pobl ifanc 

ac oedolion bregus.  Os yn ansicr, mae’n well bod yn rhy ofalus.  

 

Diogelu Oedolion Bregus  
Gallai staff ddod yn ymwybodol yn ystod eu gwaith bob dydd o sefyllfaoedd lle mae oedolyn bregus 

mewn perygl o gael ei gam-drin neu ei fod yn cael ei gam-drin. Dylai staff fod yn adnabod arwyddion 

cam-drin a gweithredu'n briodol i ddiogelu oedolion bregus.   

Pwy sy’n oedolyn bregus?  

Oedolyn bregus yw urhyw berson 18 oed a throsodd nad yw, neu efallai na yw’n gallu, gofalu amdano’i 

hun neu nad yw’n gallu amddiffyn ei hun rhag niwed neu gamfanteisio.  Gallai hyn fod oherwydd fod 

ganddo ef neu hi broblem iechyd meddwl, anabledd, amhariad ar y synhwyrau, yn oedrannus ac yn 

fregus neu rhyw fath o salwch.  Oherwydd ei fod ef neu hi’n fregus, efallai fod yr unigolyn yn cael 

gwasanaeth gofal yn ei chartref neu ei gartref ei hunan, yn y gymuned neu'n byw newn cartref gofal, 

cartref nyrsio neu sefydliad arall.   

Pam y dylem ni amddiffyn oedolion bregus?  

Mae gan oedolion bregus hawl i gael eu hawliau sifil a dynol wedi'u parchu ac i fyw bywyd heb 

gamdriniaeth.  Mae’n rhaid eu trin gyda pharch ac urddas a'u bod yn cael dewis sut i fyw eu bywydau'n 

annibynnol.  Fe ddylen nhw allu cymryd rhan yn eu cymuned leol fel dinasyddion gweithgar, yn llawn 

uchlelgeisiau personol ac yn gallu gwireddu eu potensial ym mhob agwedd o'u bywyd bob dydd.  Os 

bydd oedolion bregus yn cael eu camdrin, dylid sicrhau eu bod yn cael eu hamddiffyn gan y gyfraith ac 

y bydd eu hawliau sifil a dynol yn cael eu parchu ynystod unrhyw ymchwiliad a fydd yn cael ei gynnal.   

Beth sy’n gwneud oedolyn yn fregus?  

Mae’r diffiniad o oedolyn bregus yn gysylltiedig â’r amrywiaeth o wasanaethau sydd wedi'u targedu 

at bobl sydd angen y gwasanaethau hynny ac sy’n debyg o’u gwneud yn fwy bregus.  Mae hyn yn 

cynnwys gwasasnaethau cartrefi preswyl, cartrefi nyrsio, gwasanaethau gofal iechyd gartref, 

gwasanaethau prawf a charchar, gwasanaethau lles a gwasanaethau sy’n cael eu cynnig i oeolion sydd 

ag anghenion arbennig oherwydd oedran, anabledd neu amhariad ar iechyd.   

Beth yw ystyr gweithio gydag oedolyn bregus? 

Ers mis Medi 2022, nid yw’r diffiniad newydd o weithgaredd yn cael ei reoleiddio ar gyfer oedolion 

bellach yn labelu oedolion fel ‘bregus’.   Yn hytrach, mae’r diffiniad yn nodi gweithgareddau sydd, os 

yw oedolyn eu hangen, yn arwain at ystyried yr oedolyn yn fregus ar yr adeg arbennig honno.  Golyga 

hyn y canolbwyntir ar y gweithgareddau y mae oedolyn eu hangen ac nid ymhle y mae'r gweithgaredd 

yn cael ei dderbyn nac ar nodweddion personol neu amgylchiadau'r oedolyn sy’n derbyn y 

gweithgareddau hynny.  

Pwy allai fod yn achosi cam-driniaeth?  

Gallai fod yn unrhyw un:  

• Partner, plentyn, perthynas neu ffrind.   

• Gofalwr yn cael ei dalu neu wirfoddol.   

• Gweithwyr iechyd, gofal cymdeithasol neu weithwyr eraill.   

• Person sy’n honni bod yn gyflogwr unrhyw un o’r uchod  

• Dieithryn 

Lle gallai’r cam-drin ddigwydd?  

Gallai ddigwydd yn unrhyw le:  

• Yng nghartref rhywun.   

• Mewn cartref gofalwr:  

• Mewn gofal nyrsio, preswyl neu ofal dydd.   

• Yn y gwaith neu mewn addysg.   

• Mewn llety ar rent neu mewn mannau masnachol.   

• Mewn mannau cyhoeddus.   

 

Sut allwch chi adnabod arwyddion o gam-drin? 

• Efallai y byddwch yn gweld neu’n clywed rhywbeth yn digwydd.   

• Efallai y bydd oedolyn bregus yn datgelu rhywbeth i chi.   

• Efallai y bydd cyd-weithiwr, aelod o’r teulu neu rywun arall yn dweud rhywbeth wrthych a 

fydd yn peri pryder i chi.  

• Efallai y byddwch yn sylwi ar niweidiau neu arwyddion corfforol sy’n peri pryder i chi.   

• Efallai y byddwch yn sylwi bod y dioddefwr neu'r tramgwyddwr yn ymddwyn mewn rhyw 

ffordd sy'n gwneud i chi amau fod rhywbeth o'i le.  

Beth ddylech chi ei wneud os ydych chi'n amau am-driniaeth?  

Cofiwch mai cefnogi ddylech chi ei wneud ac nid ymchwilio 

COFIWCH  

• Fod yn agored ac yn onest ynghylch eich pryderon  

• Aros yn dawel  

• Wrando’n ofalus iawn.   

• Sicrhau nad oes neb mewn perygl.   

• Alw ar y gwasanaethau brys os oes angen help meddygol / yr heddlu.  

• Efallai y bydd gofyn casglu tystiolaeth feddygol neu fforensig.   

• Annog y person i beidio ag ymolchi o gwbl gan y gallai hynny amharu ar dystiolaeth feddygol 

/ fforesnsig.   

• Ddweud wrth y person ei fod / bod wedi gwneud y peth iawn yn dweud wrthych chi.   

• Fynegi pryder a chydymdeimlad ynghylch yr hyn a ddigwyddodd.  

• Sicrhau y bydd yr wybodaeth yn cael ei chymryd o ddifrif a dweud beth fydd yn digwydd nesaf.   

• Ddweud wrth y person y bydd yn cael gwybod beth fydd yn digwydd bob cam o'r ffordd, beth 

fydd y canlyniadau a phwy fydd yn gwneud hynny.   

• Rhoi manylion cyswllt personol fel eu bod yn gallu dweud os bydd problemau neu gwestiynau 

pellach yn codi.   

• Egluro y bydd yn rhaid i chi ddweud wrth y rheolwr llinnell neu’r swyddog dynodedig.  

• Hysbysu’r rheolwr llinnell neu’r swyddog dynodedig ar unwaith.  

• Egluro beth ydych chi wedi’i weld neu wedi’i glywed sydd wedi peri pryder i chi.   

• Rhowch gymaint  wybodaeth â phosibl. 

0PEIDIWCH Â}  

• Rhwystro rhywun rhag datgelu i chi.    

• Bod ofn gweithredu ar eich pryderon.   

• Pwyso ar y person  am fwy o fanylion.   

• Addo cadw cyfrinachau na gwneud addewidion na allwch chi eu cadw.  

• Sôn am y datgelu na rhoi’r wybodaeth i unrhyw un heb hawl ddilys i gael gwybod.   

• Cysylltu â’r dam-driniwr honedig  

• Ceisio ymchwilio eich hunan.  

• Tacluso, gallai hynny amharu ar y dystiolaeth fforensig.   

• Bod yn feirniadol.  

• Gadael manylion eich pryderon ar neges llais neu ebost.  

 

Â phwy ydw i’n cysylltu os ydw i’n amau cam-driniaeth?  

Mae'n bwysig cofio, os yw oedolyn bregus yn mewn perygl ar unwaith, y dylech gysylltu â'r 
gwasanaethau brys ar unwaith trwy ddeialu 101. Neu, fe allwch gysyltu â'r gwasanaethau 
cymdeithasol yn eich hardal (gweler https://gov.wales/reporting-suspected-abuse-harm-or-neglect-
safeguarding ). 

Os oes gennych chi unrhyw bryderon, trafodwch nhw gyda'ch rheolwr llinnell a fydd, effallai, yn eu 
codi gyda'r Prif Weithredwr, heb oedi dim o gwbl. Dylid cadw cofnod o'ch pryder, gan gynnwys o 
unrhyw beth a gafodd ei wneud a dyddiadau perthnasol. Bydd y cofnod yn cael ei gadw’n ddiogel ac 
yn gyfrinachol yn y system Uwch Swyddogion.  

 

https://gov.wales/reporting-suspected-abuse-harm-or-neglect-safeguarding
https://gov.wales/reporting-suspected-abuse-harm-or-neglect-safeguarding

